
INTRODUZZJONI

L-ewwel Viċi President, Frans Timmermans, qal
“Id-dinja tal-lum hi miżgħuda bi sfidi kumplessi relatati mal-politiki. Aktar minn qatt qabel, irridu niżguraw 
li l-politiki tagħna jkunu msejsa fuq il-fatti u l-evidenza, li jiżviluppaw fi trasparenza massima u jiġu 
deċiżi b’sens ta’ responsabbiltà sħiħa. L-Aġenda tal-Kummissjoni Ewropea għal Regolamentazzjoni Aħjar 
għandha l-għan li tagħti lilna u lill-partijiet ikkonċernati tagħna l-għodod biex nagħmlu dan.”

Il-Kummissjoni ħadet impenn li tagħmel regoli li jġibu magħhom benefiċċji bl-
inqas kostijiet regolatorji. Għal dan l-għan, il-kostijiet u l-benefiċċji regolatorji 
huma stmati fil-valutazzjonijiet tal-impatt u l-Kummissjoni tevalwa l-politiki 
eżistenti l-ewwel u tivvaluta l-effikaċja u l-effettività tagħhom qabel ma 
tagħmel proposti ġodda.

Ċerti kostijiet huma neċessarji biex jinkisbu l-għanijiet li rridu nilħqu, kostijiet 
oħra jistgħu jkunu żejda minħabba li l-attivitajiet imposti mil-leġiżlazzjoni 
mhumiex meħtieġa jew jistgħu jsiru b’modi aktar intelliġenti u sempliċi.

Mill-2017 ’l hawn, il-programm REFIT ifittex li jidentifika opportunitajiet 
għas-simplifikazzjoni u jnaqqas il-kostijiet żejda kull darba li l-Kummissjoni 
tipproponi li tirrevedi l-liġi eżistenti. L-inizjattivi li jirriżultaw minn din il-ħidma 
huma inklużi kull sena fil-programm ta’ ħidma tal-Kummissjoni u jistgħu jiġu 
ssorveljati fit-Tabella ta’ Valutazzjoni tar-REFIT.

Il-Programm ta’ Ħidma 2018 tal-Kummissjoni jżid 12-il inizjattiva ta’ 
simplifikazzjoni ġdida fil-portafoll tar-REFIT f’oqsma bħal dwar l-obbligi ta’ 
rapportar fil-qasam tal-ambjent (Prijorità 1), is-Sistema tal-UE ta’ Kontroll 
tas-Sajd (Prijorità 3), il-Perjodi Marittimi Uniċi u n-Netwerks Trans-Ewropej tat-
Trasport (Prijorità 4), il-liġi dwar il-konsumatur (Prijorità 7) u l-Karti tal-Identità 
u d-dokumenti provviżorji tal-ivvjaġġar (Prijorità 8).

Fi ħdan ir-REFIT, il-Kummissjoni tiffoka b’mod partikolari fuq dawk l-oqsma fejn 
in-negozji u partijiet ikkonċernati oħra jġarrbu kostijiet u piżijiet eċċessivi. Għal dan 
l-għan, il-Kummissjoni ħolqot portal onlajn fejn kulħadd jista’ jagħmel suġġerimenti, 
u tieħu pariri mingħand grupp ta’ esperti ta’ livell għoli, il-Pjattaforma REFIT.

Mindu twaqqfet, il-Pjattaforma REFIT adottat 58 opinjoni bbażati fuq 280 
suġġeriment pubbliku dwar kif il-liġijiet tal-UE jistgħu jsiru aktar effettivi u 
effiċjenti. Il-Kummissjoni ħadet impenn li tispjega kif tagħti segwitu għal dawn 
l-opinjonijiet u pprovdiet feedback dwar l-ewwel sett ta’ 22 opinjoni fil-Programm 
ta’ Ħidma 2017 tal-Kummissjoni. Dan id-dokument jinkludi s-segwitu għal 36 
opinjoni addizzjonali li ġew adottati minn dak iż-żmien ’l hawn.

L-azzjoni meħuda jew ippjanata bħala tweġiba tinkludi b’mod partikolari t-tisħiħ 
tal-Privatezza elettronika u l-Inizjattiva taċ-Ċittadini Ewropej, pjan ta’ azzjoni 
għat-titjib tas-Sistema Ewropea ta’ Standardizzazzjoni u Komunikazzjoni dwar 
il-futur tal-Politika Agrikola Komuni li tinkludi wkoll ir-riżultati ta’ konsultazzjoni 
pubblika komprensiva li tattira aktar minn 300,000 tweġiba.

Ir-REFIT jista’ juri riżultati: Fl-ewwel tliet snin tal-Kummissjoni ta’ Juncker, ġew 
proposti aktar minn 130 inizjattiva ġdida għas-simplifikazzjoni u għat-tnaqqis 
tal-piżijiet regolatorji lill-Kunsill u lill-Parlament. Aktar minn 80 % tal-inizjattivi 
kollha tar-REFIT jinkludu kwantifikazzjoni tal-kostijiet regolatorji u aktar minn 
60 % jinkludu kwantifikazzjoni tal-benefiċċji regolatorji. Jistgħu jiġu ffrankati 
spejjeż importanti għaċ-ċittadini, għan-negozji u għall-amministrazzjoni 
pubblika ladarba l-inizjattivi REFIT proposti mill-Kummissjoni jiġu kkonfermati 
mil-leġiżlatur u jiġu implimentati bis-sħiħ mill-Istati Membri.

Eżempji jinkludu l-iskart fejn miri ċari u aktar ambizzjużi għall-prevenzjoni 
u għar-riċiklaġġ tal-iskart jistgħu jiffrankaw 1.3 biljun fis-sena, il-VAT fejn 
proposta għall-estensjoni ta’ Punt Uniku ta’ Servizz għall-bejgħ onlajn u għall-
possibbiltà li n-negozji jiddikjaraw il-VAT fl-Istat Membru fejn ikunu stabbiliti 
hi mistennija tnaqqas il-kostijiet tal-konformità għan-negozji b’€2.3 biljun 
fis-sena, regoli derivattivi fis-settur finanzjarju li huma mistennija jiffrankaw 
lin-negozji € 9.56 biljun, il-Gateway Diġitali Unika li tista’ tgħin lill-kumpanniji 
jiffrankaw aktar minn € 11-il biljun fis-sena jew leġiżlazzjoni riveduta dwar 
il-Mediċini veterinarji li tista’ tnaqqas il-kostijiet b’bejn wieħed u ieħor € 145 
miljun.

Il-kisbiet u r-riżultati fi ħdan ir-REFIT u l-ħidma li għaddejja huma mifruxa 
fuq 9 mill-10 oqsma ta’ prijorità tal-Kummissjoni u huma miġbura fil-qosor 
fi skedi tematiċi. It-tabella ta’ valutazzjoni sħiħa tar-REFIT marbuta miegħu hi 
ppubblikata onlajn.

Prijorità 1

SIMPLIFIKAZZJONI U TNAQQIS TAL-PIŻIJIET GĦALL-
IMPJIEGI, GĦAT-TKABBIR U GĦALL-INVESTIMENT 

Phil Hogan, Kummissarju għall-Agrikoltura u l-Iżvilupp Rurali
“L-esperjenza tiegħi bħala Kummissarju sal-lum wasslitni biex nikkonkludi li 
neħtieġu dibattitu serju b’rabta ma’ kif naraw li l-Politika Agrikola Komuni verament 
tkompli taħdem fis-Seklu 21. Is-simplifikazzjoni tal-Politika Agrikola Komuni tinvolvi 
titjib fil-governanza; tnaqqis fil-piż amministrattiv bl-użu ta’ teknoloġiji ġodda; u 
l-implimentazzjoni ta’ għodod kosteffiċjenti għat-tisħiħ tal-fokus fuq ir-riżultati.”

1 Id-dejta dwar l-ispejjeż iffrankati u l-benefiċċji hi inkluża fil-valutazzjoni tal-impatt tal-inizjattiva rispettiva.

It-tkattir tal-impjiegi, tat-tkabbir u tal-investiment b’mod 
sostenibbli hu fundamentali biex jiżdiedu l-benessri taċ-
ċittadini Ewropej u l-kompetittività tan-negozji tagħha. 
Biex jiġi żgurat li jitneħħew kostijiet żejda u li r-regoli 
jkunu l-aktar effettivi u effiċjenti possibbli, mill-2015 ’l 
hawn il-Kummissjoni għamlet 7 proposti skont ir-REFIT, 
li 4 minnhom għad iridu jiġu adottati mil-leġiżlatur, qed 
tippjana 4 inizjattivi oħra għall-2018 u qed tevalwa 11-il 
qasam.

Riżultati u kisbiet — eżempji
• Skart — l-istabbiliment ta’ miri aktar ambizzjużi 

għar-riċiklaġġ u għar-rimi f’miżbla se jiffranka 
spejjeż netti li jlaħħqu mal-€ 1.3 biljun fis-sena. 
Għall-perjodu sal-2035, l-ispejjeż iffrankati jistgħu 
jlaħħqu mal-€ 25 biljun, jistgħu jinħolqu 160,000 
impjieg u l-emissjonijiet ta’ gass serra jistgħu 
jitnaqqsu b’550 miljun tunnellata1.

2 3 opinjonijiet adottati fl-2016 u 6 adottati fl-2017.

• Agrikoltura — L-Organizzazzjoni Komuni tas-Swieq 
— ir-razzjonalizzazzjoni tar-regolamenti f’dan il-
qasam se tnaqqas il-piż amministrattiv għall-atturi 
ekonomiċi u għall-amministrazzjonijiet nazzjonali billi 
tnaqqas aktar minn 200 Regolament tal-Kummissjoni 
eżistenti f’40 att ta’ implimentazzjoni u delegat. 22 
minn dawn l-atti diġà ġew adottati.

Il-ħidma li għaddejja bħalissa — eżempji
Il-Kummissjoni daqt se tippreżenta Komunikazzjoni 
dwar il-modernizzazzjoni u s-simplifikazzjoni tal-Politika 
Agrikola Komuni (PAK), li se tikkontribwixxi fil-proposta 
tal-Kummissjoni dwar il-PAK għal wara l-2020. Fuq il-bażi 
tal-evalwazzjoni tagħha tar-Regolament dwar il-Kontroll 
tas-Sajd, il-Kummissjoni se tipproponi li tiġi ssimplifikata 
s-sistema ta’ kontroll tas-sajd. Il-qafas legali dwar 
l-istandards tal-kummerċjalizzazzjoni se jiġi evalwat biex 
jiġi żgurat li jibqa’ idoneu:

• Ir-rieżami tal-Politika Agrikola Komuni għall-perjodu 
ta’ wara l-2020 se jkollu l-għan ta’ simplifikazzjoni 
u ta’ tisħiħ tal-effiċjenza u ta’ massimizzazzjoni 
tal-kontribuzzjoni tal-PAK għall-prijoritajiet tal-
Kummissjoni u għall-Għanijiet ta’ Żvilupp Sostenibbli. 
— B’mod ġenerali ġew adottati 9 opinjonijiet2 tal-
Pjattaforma REFIT matul l-2016 u l-2017 u dawn 
qed jikkontribwixxu għal dan il-proċess.

• Rieżami tas-sistema tal-UE ta’ kontroll tas-sajd 
ser inaqqas il-piż amministrattiv, pereżempju billi 
jissimplifika l-obbligi ta’ rapportar, jippromwovi 
l-użu ta’ għodod armonizzati tal-IT u billi jarmonizza 

l-katalogu ta’ ksur serju. Il-Pjattaforma REFIT 
għarfet li ċerti dispożizzjonijiet tal-qafas leġiżlattiv 
kurrenti jistgħu joħolqu piż regolatorju għan-negozji 
u għall-amministrazzjoni pubblika u rrakkomandat 
applikazzjoni proporzjonata tar-Regolament ta’ 
kontroll.

• Evalwazzjoni tal-istandards tal-UE dwar il-
kummerċjalizzazzjoni se tgħin biex tiġi vvalutata 
l-koerenza tal-qafas leġiżlattiv f'dan il-qasam 
kif ukoll biex jiġi identifikat il-potenzjal ta’ 
simplifikazzjoni. L-evalwazzjoni hi appoġġjata mill-
Pjattaforma REFIT, li rrakkomandat li jenħtieġ li 
jiġu eżaminati għażliet differenti biex jiġu żgurati 
l-effikaċja u l-effiċjenza tal-qafas regolatorju tal-UE 
dwar l-istandards ta’ kummerċjalizzazzjoni għal frott 
u għal ħaxix friski.

• Proposta dwar l-użu ta’ sustanzi perikolużi 
f’tagħmir elettriku u elettroniku tkun qed tnaqqas 
il-kostijiet u l-piż amministrattiv għall-awtoritajiet 
kummerċjali u pubbliċi, toħloq opportunitajiet 
addizzjonali tas-suq għall-industriji tat-tiswija u 
għall-bejgħ sekondarju, ikollha impatt soċjali pożittiv, 
inkluż għall-isptarijiet tal-UE, li kieku jiffrankaw 
madwar €170 miljun wara l-2019, miż-żamma tal-
possibbiltà li jerġgħu jbigħu u jixtru apparati mediċi 
użati. L-esklużjoni tal-orgnijiet bil-kanen mill-kamp 
ta’ applikazzjoni tad-Direttiva ser tgħin ukoll biex jiġi 
evitat telf massimu ta’ 90 % tal-impjiegi fis-settur u 
telf annwali massimu ta’ EUR 65 miljun sal-2025.

4 inizjattivi ġodda ppjanati 
mill-Kummissjoni

4 inizjattivi proposti mill-Kummissjoni 
u għadhom pendenti fil-proċedura 
leġiżlattiva

11-il qasam qed jiġu evalwati

22
3 inizjattivi adottati

Inizjattivi REFIT



Ħarsa ġenerali lejn l-Inizjattivi REFIT tal-Prijorità 1 meħuda minn din il-
Kummissjoni:

Inizjattivi adottati:
1. Simplifikazzjoni tar-regolamenti fil-livell tal-Kummissjoni marbuta mar-Regolament dwar 

Organizzazzjoni Komuni tas-Swieq fi prodotti agrikoli (Regolament dwar l-OKS) — diġà ġew 
adottati 22 att

2. Aġġustament tal-leġiżlazzjoni sekondarja marbuta mal-ekoloġizzazzjoni (ir-Regolament 
Delegat tal-Kummissjoni

3. (UE) 2017/1155 tal-15 ta’ Frar 2017 li jemenda r-Regolament Delegat (UE) Nru 639/2014)
4. Ir-Regolament ta' Implimentazzjoni dwar REACH adottat fl-2016

Inizjattivi proposti mill-Kummissjoni u li għadhom fil-proċedura leġiżlattiva:
1. Pakkett tal-Ekonomija Ċirkolari (proposti leġiżlattivi riveduti dwar l-iskart)
2. Qafas ġdid ta’ miżuri tekniċi ssimplifikati għall-Protezzjoni ta’ Organiżmi tal-Baħar
3. Ġestjoni sostenibbli tal-flotot esterni tas-sajd (reviżjoni tar-Regolament kurrenti dwar 

l-Awtorizzazzjoni tas-Sajd)
4. Proposta biex jiġu emendati r-restrizzjonijiet fuq l-użu ta’ sustanzi perikolużi f’tagħmir elettriku 

u elettroniku

Inizjattivi ppjanati mill-Kummissjoni:
1. Il-PAK wara l-2020
2. Reviżjoni tad-Direttiva dwar l-Ilma tax-Xorb
3. Rieżami tas-Sistema ta’ Kontroll tas-Sajd
4. Att ta’ implimentazzjoni dwar format standard u l-frekwenza tar-rapportar fil-qasam tal-Iskart 

ta’ tagħmir elettriku u elettroniku.

Oqsma li qed jiġu evalwati:
1. L-ekoloġizzazzjoni (pagament għal prattiki agrikoli li huma ta’ benefiċċju għall-klima u għall-ambjent 

skont il-PAK)
2. Standards tal-Kummerċjalizzazzjoni — għal prodotti tal-ikel
3. Miżuri tal-PAK applikabbli għas-settur tal-inbid
4. Regoli dwar l-għajnuna mill-Istat fl-agrikoltura — strumenti applikabbli għall-għajnuna mill-

Istat fis-setturi tal-agrikoltura u tal-forestrija u f’żoni rurali
5. Il-programm POSEI (miżuri agrikoli mwettqa għar-reġjuni ultraperiferiċi)
6. Ir-Regolament REACH 1907/2006/KE
7. Reġistru Ewropew dwar ir-Rilaxx u t-Trasferiment ta' Inkwinanti — Ir-Regolament 166/2006/KE
8. Id-Direttiva dwar il-Valutazzjoni Ambjentali Strateġika
9. Żamma ta’ annimali selvaġġi fiż-żoo — Direttiva 1999/22/KE
10. Trattament tal-Ilma Urban Mormi
11. Qafas ta’ politika għal Ftehimiet bilaterali ta’ Sħubija dwar is-Sajd Sostenibbli ma' pajjiżi terzi

Il-Pjattaforma REFIT 

Il-Pjattaforma REFIT adottat total ta’ 14-il opinjoni taħt il-qasam ta’ prijorità 1 fl-2017. Wara s-segwitu 
indikat hawn fuq, il-Pjattaforma adottat ukoll 2 opinjonijiet fil-qasam tal-Politika Reġjonali u 1 dwar in-
nisġa tagħha mal-politika dwar il-kompetizzjoni. Ir-riżultati tal-ħidma tal-Pjattaforma f’dan il-qasam 
huma maqsuma mal-Grupp ta’ Livell Għoli dwar is-Semplifikazzjoni tal-Fondi Strutturali u ta' Investiment 
Ewropej. Fil-qasam tal-ambjent, il-Pjattaforma REFIT adottat 2 opinjonijiet dwar il-fratturazzjoni idrawlika u 
l-Aqwa Tekniki Disponibbli fl-industrija tas-sustanzi kimiċi (BREF) u l-proċess ta’ awtorizzazzjoni ta’ REACH. 
Fir-rigward tal-fratturazzjoni idrawlika, se ssir valutazzjoni tal-effikaċja tal-approċċ tal-politika kurrenti dwar 
il-fjuwil fossilu mhux konvenzjali sa mhux aktar tard mill-2019. Rigward il-BREFs, għaddejja ħidma permezz 
tal-proċess ta’ Sivilja biex jiġi żgurat li l-proċess ta’ rieżami tal-BREF hu effettiv u effiċjenti.

Prijorità 2

SIMPLIFIKAZZJONI U TNAQQIS TAL-PIŻIJIET FIS-SUQ 
UNIKU DIĠITALI

Andrus Ansip, Viċi President għas-Suq Uniku Diġitali
“Nixtieq li l-pjattaformi onlajn u s-setturi awdjoviżivi u kreattivi jsiru l-muturi 
tal-ekonomija diġitali, u mhux li ngħabbuhom b’regoli żejda. Għandhom bżonn 
iċ-ċertezza ta’ ambjent legali modern u ġust: u huwa proprju dak li qegħdin 
nagħmlu llum.”

Li naġġornaw is-Suq Uniku tal-UE għall-era diġitali jista’ 
jikkontribwixxi € 415-il biljun fis-sena għall-ekonomija 
tal-UE3 u joħloq mijiet ta’ eluf ta’ impjiegi ġodda.

Biex jiġi żgurat li jitneħħew kostijiet żejda u li r-regoli 
jkunu l-aktar effettivi u effiċjenti possibbli, mill-2015 ’l 
hawn il-Kummissjoni għamlet 7 proposti skont ir-REFIT, 
li lkoll għad iridu jiġu adottati mil-leġiżlatur. Għall-2018 
huma ppjanati 2 inizjattivi u qed jiġi evalwat qasam 1.

Riżultati u kisbiet — eżempji
• Is-simplifikazzjoni tal-VAT għall-kummerċ 

elettroniku transfruntier se testendi Punt Uniku 
ta’ Servizz għall-bejgħ onlajn għall-konsumaturi 
u tippermetti biex in-negozji jissodisfaw l-obbligi 
tagħhom dwar il-VAT li japplikaw madwar l-UE 
kollha għal dan il-bejgħ fl-Istat Membru stabbilit. 
Il-proposta hi mistennija tnaqqas il-kostijiet tal-
konformità mal-VAT għan-negozji u b’mod partikolari 
għall-SMEs b’€ 2.3 biljun fis-sena u żżid id-dħul 
mill-VAT għall-Istati Membri b’€ 7 biljun fis-sena.

3 Rieżami ta’ Nofs it-Terminu tal-Istrateġija tas-Suq Uniku Diġitali: https://ec.europa.eu/commission/priorities/digital-single-market_mt

7 inizjattivi proposti mill-Kummissjoni 
u għadhom pendenti fil-proċedura 
leġiżlattiva

qed jiġi evalwat qasam 1
10

Inizjattivi REFIT

2 inizjattivi ppjanati mill-Kummissjoni

• Id-Direttiva riveduta dwar is-Servizzi tal-Media 
Awdjoviżiva (AVMSD) se toħloq suq uniku Ewropew 
għas-servizzi tal-medja awdjoviżivi u tagħmel ir-regoli 
kurrenti aktar flessibbli u sempliċi. L-ispejjeż iffrankati 
se jirriżultaw mis-simplifikazzjoni tal-prinċipju tal-pajjiż 
ta’ oriġini fil-qasam tal-komunikazzjonijiet kummerċjali 
u se jammontaw għal €5.3 miljun fis-sena għar-
regolaturi tal-UE. Il-benefiċċji ekonomiċi li jirriżultaw mill-
flessibbiltà tar-regola tat-12-il minuta jistgħu jlaħħqu 
mal-€122 miljun għal xandara ta' stazzjon televiżiv 
wieħed, il-benefiċċji ekonomiċi relatati mal-inklużjoni 
ta’ prodotti kummerċjali jistgħu jitilgħu sa €1.2 miljun 
fis-sena għall-UE u għall-isponsorizzazzjonijiet (referenzi 
promozzjonali għal oġġetti jew għal servizzi) sa €441 
miljun fis-sena għall-UE.

• Il-Qafas regolatorju dwar it-telekomunikazzjoni 
ġie rieżaminat biex iżomm il-pass tal-progress 
teknoloġiku bħall-5G. Il-kostijiet amministrattivi tar-
rieżamijiet tas-suq jistgħu jitnaqqsu b’10–15 % u hu 
stmat li assenjament aktar konsistenti tal-ispettru 
jiġġenera benefiċċji totali ta’ €146.5 biljun fis-sena.

• Privatezza elettronika: Il-Kummissjoni tat segwitu għar-
rakkomandazzjonijiet tal-Pjattaforma REFIT fil-proposta 
tagħha dwar reviżjoni tal-Privatezza elettronika tal-10 
ta’ Jannar 2017. Il-Pjattaforma REFIT irrakkomandat 
it-tisħiħ tal-protezzjoni tal-privatezza permezz tal-
allinjament mar-Regolament Ġenerali dwar il-Protezzjoni 
tad-Data, biex jiġi żgurat li eċċezzjonijiet għar-regola ta’ 
“kunsens” għall-cookies ikunu possibbli dment li dawn ma 
joħolqu ebda riskju għall-privatezza, biex jiġu indirizzati 
problemi fl-implimentazzjoni nazzjonali u jiġi ffaċilitat 
l-iskambju tal-aħjar prattika.

• Ċirkolazzjoni Libera tad-Data: Il-Kummissjoni tat 
segwitu għar-rakkomandazzjonijiet tal-Pjattaforma 
REFIT fil-proposta tagħha dwar iċ-ċirkolazzjoni 
libera ta’ data mhux personali fis-suq uniku diġitali, 
adottata fit-13 ta’ Settembru 2017. Il-Pjattaforma 
REFIT innotat li r-rekwiżiti ta’ lokalizzazzjoni dwar id-
data spiss ikunu rekwiżiti dwar il-legat u m’għadhomx 
konformi mal-evoluzzjoni diġitali. Għaldaqstant, 
il-grupp tal-Partijiet Ikkonċernati rrakkomanda 
li l-Kummissjoni toħroġ Regolament li jiżgura 
ċ-ċirkolazzjoni libera tad-data fl-UE u jipprojbixxi 
miżuri ta’ lokalizzazzjoni tad-data bi ftit eċċezzjonijiet 
ċari, bħal interessi relatati mas-sigurtà nazzjonali. 

Il-ħidma li għaddejja bħalissa — eżempji
Fix-xhur li ġejjin, il-Kummissjoni se tipproponi 
s-simplifikazzjoni tar-regoli fid-dominju tal-ogħla livell 
.eu u dwar l-użu mill-ġdid tal-informazzjoni tas-settur 
pubbliku. Ir-regoli dwar il-protezzjoni legali tad-
databases se jiġu evalwati biex jiġi żgurat li din għadha 
idonea:

• Rieżami tal-leġiżlazzjoni dwar l-użu mill-ġdid 
tal-informazzjoni tas-settur pubbliku se joħloq 
opportunitajiet biex tinħareġ data tal-gvern għall-
benefiċċju tas-soċjetà, jitnaqqsu l-kostijiet regolatorji 
u tiġi ssimplifikata l-leġiżlazzjoni eżistenti.

• Rieżami tad-dominju tal-ogħla livell .eu. ser 
inaqqas il-piż amministrattiv u jissimplifika l-ġestjoni 
tad-dominju .eu biex dan joffri servizzi aħjar u aktar 
effiċjenti liċ-ċittadini u lin-negozji.

• Evalwazzjoni dwar il-protezzjoni legali tad-
databases se tanalizza l-funzjonament tad-
Direttiva dwar id-Databases, b’fokus speċjali dwar 
il-protezzjoni sui generis tad-databases. Se teżamina 
wkoll jekk id-Direttiva għadhiex idonea fid-dawl tal-
iżviluppi teknoloġiċi, ekonomiċi u legali riċenti, b’mod 
partikolari f’ekonomija li qed titmexxa dejjem aktar 
mid-data.

Il-Grupp ta’ Partijiet Ikkonċernati tal-
Pjattaforma REFIT dwar il-privatezza 
elettronika 

Hu essenzjali li jiġu rieżaminati r-regoli li japplikaw 
għal cookies u għal tekniki simili biex jiġu żgurati miżuri 
avangardisti li jipproteġu lil utenti, jippromwovu teknoloġiji 
li ma jnawrux il-privatezza, jissimplifikaw ir-regoli għall-
SMEs u jagħtu flessibbiltà akbar għal dawk l-għodod li ma 
jkunu ta’ ebda riskju affattu għall-privatezza.

Ħarsa ġenerali lejn l-Inizjattivi REFIT tal-Prijorità 2 meħuda minn din il-
Kummissjoni:

Inizjattivi proposti mill-Kummissjoni u li għadhom fil-proċedura leġiżlattiva:
1. ENISA (Aġenzija tal-Unjoni Ewropea dwar is-Sigurtà tan-Netwerks u l-Informazzjoni)
2. Direttiva riveduta dwar is-Servizzi tal-Media Awdjoviżiva
3. Direttiva 93/83/KEE dwar is-Satelliti u l-Cable
4. Qafas regolatorju għan-netwerks u għas-servizzi tal-komunikazzjoni elettronika (Qafas 

regolatorju dwar it-telekomunikazzjoni)
5. Direttiva dwar il-Privatezza u ċ-Ċirkolazzjoni Libera tad-Data fil-Komunikazzjonijiet Elettroniċi
6. Ċirkolazzjoni Libera tad-Data — inizjattiva dwar iċ-ċirkolazzjoni libera ta’ data mhux personali 

fis-suq uniku diġitali
7. VAT għall-kummerċ elettroniku transfruntier (estensjoni tal-VAT f'Punt Uniku ta' Servizz Żgħir)

Inizjattivi ppjanati mill-Kummissjoni:
1. Regolament dwar l-Isem tad-Dominju .eu
2. Rieżami tal-Informazzjoni tas-Settur Pubbliku

Oqsma li qed jiġu evalwati:
1. Il-protezzjoni legali tad-databases

Unjoni Ewropea tal-Enerġija se tiżgura li l-Ewropa jkollha 
enerġija sigura, affordabbli u li ma tagħmilx ħsara lill-klima. 
Użu aktar intelliġenti tal-enerġija jnaqqas l-impronta 
ekoloġika tagħna u fl-istess ħin ikattar impjiegi ġodda u 
tkabbir u investiment fil-futur tal-Ewropa. Il-bini ta’ Unjoni 
tal-Enerġija jeħtieġ ukoll li tiġi analizzata l-leġiżlazzjoni 
eżistenti u li jiġi żgurat li din hi idonea, l-aktar sempliċi 

possibbli u mingħajr ebda kost u piż żejda, biex jiġi żgurat 
li l-leġiżlazzjoni tal-UE dwar l-enerġija, il-klima u t-trasport 
tista’ tikseb bis-sħiħ l-objettivi ambizzjużi u l-benefiċċji 
tagħha. Għal dak l-għan, il-Kummissjoni għamlet 6 
proposti skont ir-REFIT mill-2015 ’l hawn, li lkoll għad iridu 
jiġu adottati mil-leġiżlatur. Għall-2018 huma ppjanati 4 
inizjattivi ġodda u qed jiġu evalwati 2 oqsma.

Prijorità 3

SIMPLIFIKAZZJONI U TNAQQIS TAL-PIŻIJIET GĦALL-
UNJONI TAL-ENERĠIJA U GĦALL-POLITIKA DWAR IT-
TIBDIL FIL-KLIMA

Violeta Bulc, Kummissarju għat-Trasport
“L-UE għandha opportunità unika mhux biss biex tmexxi l-modernizzazzjoni 
tat-trasport fuq it-triq fl-Ewropa, iżda anki globalment. Ir-riformi tagħna se 
jistabbilixxu l-fundament għal soluzzjonijiet tat-toroq diġitali u standardizzati, 
kundizzjonijiet soċjali aktar ġusti u regoli tas-suq li jistgħu jiġu infurzati. Se jgħinu 
biex inaqqsu l-ispejjeż soċjoekonomiċi tat-trasport, bħall-ħin mitluf fit-traffiku, 
fatalitajiet fuq it-triq u korrimenti serji, riskji għas-saħħa mit-tniġġis u l-ħsejjes, 
filwaqt li jiġu moqdija l-ħtiġijiet taċ-ċittadini, tan-negozji u tan-natura.”



Riżultati u kisbiet — eżempji
• Rendiment tal-bini fl-użu tal-enerġija — it-tneħħija 

tal-obbligu li jsiru studji dwar il-fattibbiltà ta’ sistemi 
alternattivi b’effiċjenza għolja għal bini ġdid hi 
mistennija twassal biex jiġu ffrankati madwar € 200 
miljun/sena. Barra minn hekk, hu mistenni li l-miżuri 
addizzjonali proposti jnaqqsu l-piż amministrattiv 
tad-Direttiva bi € 98.1 miljun/sena.

• Bis-simplifikazzjoni tal-obbligi ta’ rapportar fost 
l-oqsma ta’ politika tal-Unjoni tal-Enerġija, l-Istati 
Membri jistgħu jiffrankaw € 340,000 fis-sena (€ 3.4 
miljun tul il-perjodu 2020–2030)

• It-tibdiliet proposti għall-Eurovignette għandhom 
il-potenzjal li jnaqqsu l-kostijiet tal-konġestjoni b’€ 
1.5 biljun annwalment (€ 9 biljun sal-2030), itejbu 
s-saħħa pubblika u jnaqqsu l-kostijiet tat-tniġġis 
tal-arja u l-aċċidenti b’€ 60 miljun fis-sena (€ 0.37 
biljun sal-2030) u jiġġeneraw sa 208,000 impjieg 
ġdid u benefiċċji addizzjonali ta’ 0.19 % tal-PDG. 

• Sistemi elettroniċi ta’ pedaġġ stradali: il-proposta 
tal-Kummissjoni hi mistennija tiffranka b’mod kumulattiv 
spejjeż netti fil-piż regolatorju li jlaħħqu mal-€ 31 miljun 
fis-sena (€ 254 miljun tul il-perjodu 2018–2025).

• It-tnaqqisiet annwali vinkolanti tal-emissjonijiet ta’ 
gass serra — ir-Regolament rivedut hu mistenni 
jnaqqas il-kostijiet assoċjati mal-monitoraġġ u mar-
rapportar tal-konformità b’madwar € 0.57 miljun 
fis-sena tul perjodu ta’ 10 snin. 

Il-ħidma li għaddejja bħalissa — 
eżempji

Fix-xhur li ġejjin, il-Kummissjoni se tivvaluta r-regoli dwar 
it-tassazzjoni tal-enerġija biex tiżgura li dawn jibqgħu 
idonei:

• Trasport Ikkombinat: Wara evalwazzjoni li għamlet 
fl-2016, il-Kummissjoni qed tippjana li ttejjeb 
l-effikaċja u l-effiċjenza tar-regoli dwar it-trasport 
ikkombinat u tissimplifika l-kriterji ta’ eliġibbiltà 
għall-appoġġ biex tħeġġeġ l-użu ta’ modalitajiet tat-
trasport mhux bit-triq fuq trasport tal-merkanzija fuq 
distanzi twal.

• Evalwazzjoni tad-direttiva dwar it-Tassazzjoni tal-
Enerġija se tivvaluta jekk il-leġiżlazzjoni għadhiex 
idonea u tidentifika opportunitajiet għat-tnaqqis tal-
kostijiet regolatorji u tissimplifika l-proċeduri.

Ħarsa ġenerali lejn l-Inizjattivi REFIT tal-Prijorità 3 meħuda minn din il-
Kummissjoni:

Inizjattivi proposti mill-Kummissjoni u li għadhom fil-proċedura leġiżlattiva:
1. Ir-Regolament dwar il-Qsim tal-Isforzi
2. Enerġija Rinnovabbli
3. Rendiment tal-bini fl-użu tal-enerġija
4. Governanza tal-Unjoni tal-Enerġija — Simplifikazzjoni tal-obbligi ta’ Ppjanar u ta’ Rapportar
5. Reviżjoni tad-Direttiva dwar il-Eurovignette
6. Servizz Ewropew tal-Pedaġġ Elettroniku

Inizjattivi ppjanati mill-Kummissjoni:
1. Emissjonijiet ta’ CO2 mill-karozzi
2. Emissjonijiet ta’ CO2 mill-vannijiet
3. Trasport Ikkombinat
4. Promozzjoni ta’ Vetturi tat-Trasport bit-Triq Nodfa u Effiċjenti fl-Enerġija

Oqsma li qed jiġu evalwati:
1. Regolamentazzjoni tal-ożonu
2. Qafas legali tal-UE għat-tassazzjoni tal-enerġija (Direttiva dwar it-Tassazzjoni tal-Enerġija)

4 inizjattivi ġodda 
ppjanati mill-Kummissjoni

2 oqsma qed jiġu evalwati

6 inizjattivi proposti mill-Kummissjoni 
u għadhom pendenti fil-proċedura 
leġiżlattiva

12

Inizjattivi REFIT

Prijorità 4

SIMPLIFIKAZZJONI U TNAQQIS TAL-PIŻIJIET GĦAL 
SUQ INTERN APPROFONDIT U AKTAR ĠUST

Netta wara l-kostijiet ta’ aġġustament ta’ darba, il-
leġiżlazzjoni tas-Suq Uniku tiġġenera spejjeż iffrankati diretti 
għall-kumpanniji peress li din tbiddel l-iskemi regolatorji 
nazzjonali ma’ waħda li tkopri l-UE kollha. Is-Suq Uniku hu 
wieħed mill-aqwa assi tal-Ewropa. Hu mutur għall-bini ta’ 
ekonomija tal-UE aktar b’saħħitha u aktar ġusta, filwaqt li 
joħloq l-impjiegi, it-tkabbir u l-vantaġġi fil-kompetittività li 
l-Ewropa teħtieġ. Swieq kapitali aktar integrati u approfonditi 
se jwasslu aktar finanzjament għall-kumpanniji, speċjalment 
għall-SMEs, u għall-proġetti infrastrutturali. Mobilità aħjar 
tal-ħaddiema se tippermetti lin-nies jimxu aktar liberament 
fejn ikunu meħtieġa l-ħiliet tagħhom. U l-ġlieda kontra 
l-evażjoni tat-taxxa u l-frodi fiskali se tiżgura li kulħadd 
jikkontribwixxi s-sehem ġust tiegħu. L-inizjattivi relatati 
mal-Idoneità Regolatorja jikkontribwixxu għal dawn l-objettivi 

billi jiżguraw li l-leġiżlazzjoni eżistenti dwar is-Suq Uniku hi 
idonea u tista’ tikseb l-objettivi u l-benefiċċji tagħha b’mod li 
jkun l-aktar sempliċi possibbli u mingħajr piżijiet eċċessivi.

Biex jiġi żgurat li jitneħħew il-kostijiet żejda u li r-regoli 
jkunu l-aktar effettivi u effiċjenti possibbli, mill-2015 ’l 
hawn, il-Kummissjoni għamlet 24 proposta skont ir-REFIT, 
li 14 minnhom għad iridu jiġu adottati mil-leġiżlatur. 
Għall-2018 huma ppjanati 17-il inizjattiva ġdida u qed 
jiġu evalwati 31 qasam. L-inizjattivi REFIT qed jitwettqu 
f’numru ta’ oqsma ta’ politika inkluża l-kompetizzjoni; is-
servizzi finanzjarji; is-saħħa u s-sikurezza alimentari; is-suq 
intern, l-industrija, l-intraprenditorija u l-SMEs; it-trasport u 
l-mobilità u t-tassazzjoni u d-dwana.

Jyrki Katainen, Viċi President għall-Impjiegi, it-Tkabbir, l-Investiment u l-Kompetittività
“L-għan tagħna hu li nissimplifikaw ir-regoli dwar id-derivattivi finanzjarji kif ukoll 
li neliminaw kostijiet u piżijiet sproporzjonati għal kumpanniji żgħar fis-settur 
finanzjarju, fil-korporattivi u fil-fondi providenti. It-tibdiliet immirati fir-Regolament 
dwar l-Infrastruttura tas-Suq Ewropew (European Market Infrastructure Regulation, 
EMIR) ser iġibu magħhom benefiċċji reali għall-industrija, mingħajr ma jipperikolaw 
l-istabbiltà finanzjarja. Filwaqt li nibnu fuq il-konsultazzjonijiet mal-partijiet 
ikkonċernati, dan hu eżempju ċar ta’ regolamentazzjoni aħjar.”

Riżultati u kisbiet — eżempji
• Mediċini veterinarji u għalf medikat: Is-

simplifikazzjoni tal-leġiżlazzjoni tnaqqas il-kostijiet 
b’mill-inqas € 145 miljun fis-sena u bi € 12-il miljun 
fis-sena rispettivament.

• Regoli dwar id-Derivattivi (EMIR): Regoli aktar 
sempliċi u aktar proporzjonati huma mistennija li 
jiffrankaw sa €2.6 biljun f’kostijiet operazzjonali u 
sa €6.9 biljun f’kostijiet ta’ darba għall-parteċipanti 
fis-suq.

• Ir-Regolamenti dwar il-Fondi Ewropej ta’ 
Kapital ta’ Riskju u ta’ Intraprenditorija 
Soċjali: L-aġġornament hu mistenni jwassal 
biex jiġu ffrankati sa € 32 miljun għan-negozji 
b’kummerċjalizzazzjoni transfruntiera tul il-5 snin li 
ġejjin (€ 6.4 miljun annwalment).

• Id-Direttiva dwar il-Prospett: Ir-rieżami jipproponi 
skema mraħħsa ġdida ta’ divulgazzjoni għal ħarġiet 
sekondarji li tista’ ssarraf fl-iffrankar ta’ madwar 

€ 130 miljun fis-sena. B’mod parallel, l-iżvilupp 
tal-prospett il-ġdid tal-UE dwar it-tkabbir hu stmat 
li jwassal biex b’mod kollettiv l-SMEs jiffrankaw 
madwar € 45 miljun fis-sena.

• Bażi Komuni Konsolidata għat-Taxxa Korporattiva 
(BKKTK): It-tnedija mill-ġdid għandha l-għan li 
tirriforma t-taxxa korporattiva fl-UE u tista’ twassal 
biex jiġu ffrankati sa € 1 biljun fis-sena jekk 5 % 
tal-intrapriżi u tal-kumpanniji medji jespandu barra 
minn pajjiżhom. Li kieku l-entitajiet multinazzjonali 
kollha japplikaw BKKTK, jista’ jiġi osservat tnaqqis ta’ 
€ 0.8 biljun fis-sena fil-kost tal-konformità.

• Sistema definittiva tal-VAT (l-ewwel pass): jenħtieġ 
li s-sistema l-ġdida proposta tnaqqas il-frodi 
transfruntiera b’madwar € 40 biljun (80 %) fis-sena 
fl-UE, u tippermetti lill-amministrazzjonijiet tat-taxxa 
jikkonċentraw ir-riżorsi fuq sfidi oħra. B’mod kollettiv 
in-negozji jistgħu jiffrankaw medja ta’ madwar € 1 
biljun fis-sena. 

72

Inizjattivi REFIT

31 qasam qed jiġu evalwati

10 inizjattivi adottati mil-leġiżlatur

14-il inizjattiva proposta mill-Kummissjoni u 
għadhom pendenti fil-proċedura leġiżlattiva

17-il inizjattiva ġdida 
ppjanata mill-Kummissjoni

• Gateway Diġitali Unika — Permezz ta’ punt uniku 
tad-dħul, il-Gateway Diġitali Unika se tagħmilha eħfef 
għal kull min ikun interessat li jgħix, jaħdem jew 
jagħmel negozju f’pajjiż ieħor tal-UE biex isib mhux 
biss informazzjoni dwar ir-regoli u l-proċeduri, iżda 
anki servizzi ta’ assistenza u aċċess għall-proċeduri 
nazzjonali permezz ta’ interfaċċja waħda faċli għall-
utenti f’lingwa li jkun jista’ jifhem. Il-Gateway Diġitali 
Unika tista’ tgħin lill-kumpanniji jiffrankaw aktar 
minn € 11-il biljun fis-sena, u liċ-ċittadini tal-UE 
madwar 855,000 siegħa mill-ħin tagħhom fis-sena. 
— Din l-inizjattiva ttieħdet bħala segwitu għaż-żewġ 
opinjonijiet tal-Pjattaforma REFIT. 

• L-e-Card Ewropea tas-servizzi għandha l-għan li 
tintroduċi proċedura armonizzata fil-livell tal-UE għall-
fornituri ta’ servizzi biex jespandu l-operazzjonijiet 
b’mod transfruntier, b’mod kompletament elettroniku, 
plurilingwi, u bbażat fuq id-data (mhux fuq id-
dokumenti), b’approċċ ta’ darba biss u, sa ċertu 
punt, approċċ ta’ punt uniku ta’ servizz, abbażi ta’ 
kooperazzjoni amministrattiva strutturata bejn l-Istati 
Membri. Hu mistenni li din se tnaqqas b’massimu ta' 
50 % il-kumplessità amministrattiva transfruntiera 
għall-fornituri ta’ servizzi.

• Ir-regola ssimplifikata dwar l-għajnuna mill-Istat 
għall-investiment pubbliku f’portijiet u f’ajruporti, 
fil-kultura u fir-reġjuni ultraperiferiċi (Regolament 
għall-Eżenzjoni Ġenerali Sħiħa) hi mistennija 
tnaqqas il-piż amministrattiv u regolatorju annwali 
b’massimu ta' € 27 miljun għall-kumpanniji u għall-
awtoritajiet pubbliċi.

• Leġiżlazzjoni dwar l-aċċess għas-suq fit-
trasport tal-merkanzija bit-triq li tkun aktar ċara, 
issimpilifikata u mmodernizzata hi mistennija 
tiffranka bejn € 346 miljun u € 460 miljun fis-sena 
(€ 5.2 u 6.9 biljun tul il-perjodu 2020–2035) għall-
benefiċċju tan-negozji u tal-amministrazzjonijiet 
pubbliċi.

• Proċeduri u regoli amministrattivi aktar ċari fil-qasam 
ta’ taħriġ, ta’ kwalifika u ta’ lliċenzjar fit-trasport 
bit-triq jiffrankaw kostijiet għan-negozji u għas-
sewwieqa li jlaħħqu rispettivament mal-€ 191,000 
u mal-€ 558,000 fis-sena (sa € 2.3 miljun u € 6.7 
miljun rispettivament tul il-perjodu 2018–2030).

• It-tneħħija tat-trikkib u s-simplifikazzjoni tal-qafas 
regolatorju eżistenti tal-UE dwar is-sigurtà għall-

Grupp ta’ Partijiet Ikkonċernati tal-
Pjattaforma REFIT dwar il-Gateway 
Diġitali Unika
Biex jinħoloq portal onlajn veru għan-negozju 
kemm għall-oġġetti kif ukoll għas-servizzi li jiffoka 
aktar fuq il-ħtiġijiet tan-negozji, simplifikazzjoni 
amministrattiva ulterjuri fil-qsim tal-aħjar prattiki 
bejn il-pajjiżi u l-inkorporazzjoni u l-użu bis-sħiħ 
tal-għodod diġitali.

vapuri tal-passiġġieri se tiffranka sa € 1 miljun 
fis-sena.

• Regoli aġġornati, inqas piżijiet amministrattivi u 
rekwiżiti ta’ kontroll issimplifikati fil-qasam tal-
leġiżlazzjoni soċjali fit-trasport bit-triq ser inaqqsu 
l-kostijiet amministrattivi għall-operaturi tat-trasport 
b’€ 785 miljun fis-sena

• Il-modernizzazzjoni tal-qafas leġiżlattiv għall-użu 
ta’ vetturi mikrija hi mistennija tiffranka madwar € 
12.8-il miljun fis-sena għall-operaturi.

Il-ħidma li għaddejja bħalissa — eżempji
• Suq intern għall-oġġetti — Il-Kummissjoni se 

tipproponi sett ta’ miżuri fix-xhur li ġejjin relatati 
mas-sorveljanza tas-suq u mar-rikonoxximent 
reċiproku bl-għan li ttejjeb is-suq intern għall-oġġetti.

• Trasport: Inizjattivi dwar it-taħriġ u ċ-ċertifikazzjoni 
għall-baħħara, is-sigurtà tal-vapuri tal-passiġġieri, 
l-infrastruttura tat-toroq u s-sikurezza tal-mini, 
il-faċilitajiet tal-akkoljenza fil-portijiet, it-tariffi 
tal-ajruporti, is-servizzi tal-ajru u fil-qasam tat-
trasport bil-karozzi tal-linja u bil-kowċijiet b’segwitu 
għal opinjoni mill-Pjattaforma REFIT se jiżguraw li 
l-qafas leġiżlattiv jibqa’ idoneu u li l-piż regolatorju u 
amministrattiv jibqa’ f’livell minimu.

• Prodotti tal-Kostruzzjoni: Il-Kummissjoni qed 
tirrieżamina r-regoli biex tiżgura l-effikaċja u 
l-effiċjenza tagħhom bħala segwitu għaż-żewġ 
opinjonijiet tal-Pjattaforma REFIT4.

• Definizzjoni ta’ SME: Reviżjoni se tiżgura li 
d-definizzjoni tkun idonea u adattata għall-
kundizzjonijiet ekonomiċi kurrenti.

• VAT: Il-miżuri li jifdal imħabbra fil-Pjan ta’ Azzjoni 
tal-VAT bħall-pakkett ta’ simplifikazzjoni tal-VAT 
għall-SMEs u r-riforma fir-rati tal-VAT se jiġu proposti 
sa tmiem l-2017, b’segwitu wkoll tal-opinjoni 
tal-Pjattaforma REFIT. L-opinjoni tal-Pjattaforma 
dwar il-provvisti tal-kompost se tingħata segwitu 
fil-kuntest tal-ħidma tal-Forum tal-UE dwar il-VAT. 
Il-proposta dwar is-sistema definittiva tal-VAT/it-tieni 
pass se tiġi adottata fl-2018.

• Dazji tas-Sisa: Se jiġu proposti regoli aġġornati 
biex titjieb iċ-ċertezza tad-dritt tad-Direttiva 
dwar l-Istrutturi tal-Alkoħol, biex b’hekk dawn 
jikkontribwixxu għat-tnaqqis tal-piż amministrattiv u 
jingħata segwitu għall-opinjoni tal-Pjattaforma REFIT 
dwar l-inbejjed u l-ispirti.

• Politika ta’ Standardizzazzjoni: Pjan ta’ azzjoni ser 
itejjeb l-effiċjenza tas-sistema ta’ standardizzazzjoni 
u jnaqqas ix-xogħol b’lura u jtejjeb il-prattiki fil-
pubblikazzjoni ta’ referenzi għal standards f’Il-Ġurnal 
Uffiċjali tal-UE. Din l-inizjattiva ttieħdet f'segwitu 
għal opinjoni tal-Pjattaforma REFIT.

4 Waħda adottata fl-2016 u l-oħra adottata fl-2017.

Il-Pjattaforma REFIT 

Il-Pjattaforma REFIT adottat 15-il opinjoni taħt din il-prijorità fl-2017 li jingħataw segwitu kemm minn 
miżuri leġiżlattivi kif ukoll mhux leġiżlattivi. Minbarra s-segwitu msemmi hawn fuq, din tinkludi l-azzjonijiet 
li ġejjin. Rigward id-Direttiva dwar it-Trasparenza tas-Suq Uniku, il-Pjattaforma sejħet għal aktar ċarezza 
fil-proċedura ta’ notifika, li l-Kummissjoni se tagħti segwitu għaliha f’kooperazzjoni mal-Istati Membri. 
Rigward is-Sistema ta’ Informazzjoni tas-Suq Intern u ċ-Ċentru tas-Suq Uniku, ir-rakkomandazzjonijiet 
tal-Pjattaformi li tiġi espanduta ulterjorment l-IMI, jissaħħaħ SOLVIT u jiġu allokati biżżejjed riżorsi umani 
u finanzjarji għalihom biex ikunu jistgħu joperaw b’mod effiċjenti u jkollhom biżżejjed viżibbiltà kif ukoll is-
sejħiet lill-Istati Membri biex iwaqqfu ċentri tas-suq uniku se jiġu kkunsidrati fil-kuntest tat-titjib kontinwu ta’ 
dawk is-sistemi; Ħlasijiet Tardivi — filwaqt li tibni fuq ir-riżultati ta’ evalwazzjoni riċenti, l-opinjoni li għandha 
l-għan li toħloq sinerġiji aħjar mal-qafas eżistenti dwar l-akkwist pubbliku, biex jiġi żgurat il-ħlas minnufih 
lis-subkuntratturi, tikkontribwixxi għall-ħidma kurrenti biex titjieb l-implimentazzjoni tad-Direttiva; Dokument 
Ewropew Uniku għall-Akkwist — l-opinjoni tikkontribwixxi għall-isforzi fit-titjib tal-implimentazzjoni ta’ 
din l-għodda; dwar plakek u sokits, il-Kummissjoni ser iżżid l-isforzi tagħha ta’ koordinazzjoni mal-Istati 
Membri biex tiżgura li s-Suq Uniku jiġi ppreservat u jissaħħaħ għall-benefiċċju kemm tal-konsumaturi kif 
ukoll tal-manifatturi responsabbli. Fil-qasam tas-saħħa u tas-sikurezza alimentari, il-Pjattaforma adottat 3 
opinjonijiet: Ir-residwi tal-pestiċidi u dwar il-mediċini tradizzjonali tal-ħxejjex — l-opinjonijiet se jingħataw 
segwitu permezz tal-evalwazzjonijiet kurrenti dwar il-qafas leġiżlattiv fuq il-pestiċidi u dwar ir-regolament 
fuq il-pretensjonijiet tas-saħħa; It-tikkettar ta’ ikel Vegan u Veġetarjan — l-opinjoni se tikkontribwixxi għal 
att ta’ implimentazzjoni li l-ħidma preparatorja għalih se tibda fl-2019. L-opinjoni finali taħt din l-intestatura 
tikkonċerna r-rikonoxximent tad-Diplomi li ġie indirizzat mid-Direttiva dwar il-Kwalifiki Professjonali li ġiet 
emendata riċentement.

Ħarsa ġenerali lejn l-inizjattivi REFIT tal-Prijorità 4 minn din il-Kummissjoni

Inizjattivi adottati mil-leġiżlatur:
1. Fondi Ewropej tal-Investiment fuq Terminu Twil (ELTIF)
2. Distribuzzjoni tal-Assigurazzjoni
3. Rieżami tad-Direttiva dwar il-Prospett
4. Dokument Standard tal-Akkwist
5. Formoli standard għall-akkwist pubbliku
6. Liġi dwar is-saħħa tal-annimali
7. Kontrolli uffiċjali fuq il-katina agroalimentari
8. Saħħa tal-pjanti
9. Leġiżlazzjoni zooteknika
10. Ir-Regolament għall-Eżenzjoni Ġenerali Sħiħa: estensjoni għall-portijiet u għall-ajruporti u 

għall-kultura u għar-reġjuni ultraperiferiċi

Inizjattivi proposti mill-Kummissjoni u li għadhom fil-proċedura leġiżlattiva:
1. EMIR — Ir-Regolament dwar l-Infrastruttura tas-Suq Ewropew
2. Rieżami tar-regolamenti dwar il-Fondi Ewropej ta’ Kapital ta’ Riskju (EuVECA) u ta’ 

Intraprenditorija Soċjali Ewropew (EuSEF)
3. Gateway Diġitali Unika
4. e-Card tas-Servizzi
5. Regoli dwar l-aċċess għas-suq fit-trasport tal-merkanzija bit-triq
6. Sigurtà tal-Vapuri tal-Passiġġieri
7. Taħriġ, Kwalifiki u Liċenzjar fit-Trasport bit-Triq
8. Tisħiħ tal-leġiżlazzjoni soċjali fit-trasport bit-triq
9. Użu ta’ vetturi tal-merkanzija mikrija
10. Sistema tal-Unjoni ta’ ċertifikazzjoni għat-tagħmir ta’ kontroll ta’ sigurtà tal-avjazzjoni
11. Mediċini veterinarji
12. Għalf medikat
13. Bażi Komuni Konsolidata għat-Taxxa Korporattiva (BKKTK)
14. Lejn sistema tal-VAT definittiva għall-kummerċ transfruntier (l-ewwel pass)

Inizjattivi ppjanati mill-Kummissjoni:
1. Trattament prudenzjali tad-ditti ta’ investiment
2. Rikonoxximent Reċiproku għall-oġġetti
3. Infurzar u konformità — Suq Uniku għall-oġġetti
4. Id-Direttiva dwar l-istorbju fuq barra
5. Definizzjoni ta’ SME
6. Vapur Żgħir tal-Passiġġieri — Rakkomandazzjoni tal-Kunsill li tipprovdi punt ta’ riferiment 

komuni u mhux vinkolanti fil-livell tal-UE għas-sigurtà tal-vapuri tal-passiġġieri li huma iqsar 
minn 24 metru

7. Infrastruttura tat-Toroq u Sikurezza tal-Mini
8. Faċilitajiet tal-Akkoljenza fil-Portijiet
9. Funzjonament aħjar tas-suq għal trasport b’xarabank u b’kowċ
10. Ambjent ta’ Punt Uniku Marittimu Ewropew
11. Informazzjoni dwar l-ikel — assistenza tal-Kummissjoni għall-implimentazzjoni u għall-

applikazzjoni tar-regoli ta’ informazzjoni dwar l-ikel stabbiliti fir-Regolament (UE) Nru 
1169/2011

12. Arranġamenti ġenerali għad-dazju tas-sisa
13. Dazji tas-sisa fuq l-alkoħol u fuq ix-xarbiet alkoħoliċi
14. Sisa tat-Tabakk — struttura u rati tad-dazju tas-sisa applikati għat-tabakk immanifatturat
15. Rati tal-VAT
16. Pakkett tal-VAT tal-SMEs
17. Distribuzzjoni transfruntiera ta’ fondi ta’ investiment alternattivi u ta’ UCITS

Ħarsa ġenerali lejn l-inizjattivi REFIT tal-Prijorità 4 minn din il-Kummissjoni

Oqsma li qed jiġu evalwati:
1. Proċedura ssimplifikata għall-Kontroll tal-Fużjonijiet
2. Aspetti proċedurali u ġurisdizzjonali tal-kontroll tal-fużjonijiet tal-UE
3. Avviż ta’ Proċedura Ssimplifikata għall-Għajnuna mill-Istat
4. Kontroll tal-Idoneità dwar l-obbligi ta’ rapportar fil-qasam tal-Finanzi
5. Id-Direttiva dwar l-assigurazzjoni tal-vetturi bil-mutur
6. Id-Direttiva 2014/92/UE dwar il-kontijiet tal-ħlas
7. Evalwazzjoni tad-Direttiva 2014/95/UE dwar id-divulgazzjoni ta’ informazzjoni mhux 

finanzjarja
8. Ir-Regolament tal-Prodotti ta' Kostruzzjoni
9. Infurzar tad-Drittijiet tal-Proprjetà Intellettwali
10. Osservatorju Ewropew tal-Ksur tad-Drittijiet tal-Proprjetà Intellettwali
11. Id-Direttiva dwar il-Lifts
12. Id-Direttiva dwar il-Makkinarju
13. Leġiżlazzjoni dwar is-sustanzi kimiċi (għajr REACH)
14. Sistema ta’ Disinji — Direttiva 98/71/KE dwar il-protezzjoni legali ta' disinji
15. Aerosol Dispensers — Direttiva 75/324/KEE dwar l-aerosol dispensers
16. Responsabbiltà għall-prodotti difettużi
17. Deterġenti — Regolament (KE) Nru 648/2004 dwar id-Deterġenti
18. Id-Direttiva dwar il-vultaġġ baxx
19. Id-Direttiva dwar l-EMC
20. Ir-Regolament dwar il-prekursuri tad-droga
21. Acquis marittimu
22. Indikazzjonijiet dwar in-Nutrizzjoni u s-Saħħa mogħtija fuq l-Ikel
23. Pestiċidi — tqegħid ta’ prodotti għall-protezzjoni tal-pjanti fis-suq u l-issettjar tal-limiti 

massimi ta’ residwu
24. Liġi Ġenerali dwar l-Ikel
25. Leġiżlazzjoni dwar l-addittivi fl-għalf
26. Materjali li jiġu f’kuntatt mal-ikel
27. Sistema ta’ tariffi tal-Aġenzija Ewropea għall-Mediċini
28. Demm u tessuti u ċelloli — qafas ta’ politika għad-demm u għat-tessuti u ċ-ċelloli — Direttivi 

2002/98/KE u 2004/23/KE
29. Irradjazzjoni tal-Ikel — Direttiva 1999/2/KE dwar ikel u ingredjenti tal-ikel trattati b'radjazzjoni 

li tionizza
30. Id-Direttiva dwar il-fatturar tal-VAT
31. Taħriġ u ċertifikazzjoni tal-baħħara

SIMPLIFIKAZZJONI U TNAQQIS TAL-PIŻIJIET GĦAL 
UNJONI EKONOMIKA U MONETARJA APPROFONDITA U 
AKTAR ĠUSTA 

Prijorità 5

Marianne Thyssen, Kummissarju għall-Impjiegi, l-Affarijiet Soċjali, il-Ħiliet u l-Mobilità tal-Ħaddiema
“Mis-sitt Għanijiet ta' Żvilupp Sostenibbli (Sustainable Development Goals, 
SDGs) relatati mal-agrikoltura u man-nutrizzjoni, id-data għal erbgħa minnhom 
hi pprovduta mill-Eurostat, ibbażata fost l-oħrajn fuq statistiki agrikoli Ewropej. 
L-immodernizzar u t-titjib ta’ din id-data se jippermettu li jsiru interventi aktar 
immirati, effiċjenti u effettivi biex jintlaħqu għanijiet importanti bħall-mitigazzjoni 
tat-tibdil fil-klima u l-forniment ta’ servizzi ambjentali.”

Il-Kummissjoni qed taħdem favur Unjoni Ekonomika 
u Monetarja approfondita u aktar ġusta f’konformità 
mar-rapport tal-Ħames Presidenti. L-inizjattivi taħt 
REFIT qed jikkontribwixxu għal dan l-għan billi jiżguraw 
li l-leġiżlazzjoni fl-oqsma tal-istabbiltà finanzjarja u tas-
servizzi finanzjarji, tal-affarijiet soċjali u tal-istatistika 
dwar l-impjiegi tibqa’ idonea, hi l-aktar sempliċi possibbli 
u ma toħloq ebda piż indebitu.

Biex tiżgura li jitneħħew il-kostijiet żejda u li r-regoli jkunu 
kemm jista' jkun aktar effettivi u effiċjenti, il-Kummissjoni 
għamlet 3 proposti taħt ir-REFIT mill-2015 ’l hawn, li 
għad iridu jiġu adottati mil-leġiżlatur. Huma ppjanati erba’ 
proposti ġodda għall-2018 u qed jiġu evalwati 2 oqsma.

9

Inizjattivi REFIT

2 oqsma qed jiġu evalwati

3 inizjattivi proposti mill-Kummissjoni u 
għadhom pendenti fil-proċedura leġiżlattiva

4 inizjattivi ġodda ppjanati 
mill-Kummissjoni

Riżultati u kisbiet — eżempji
• Il-Kummissjoni tat segwitu għar-rakkomandazzjonijiet 

tal-Pjattaforma REFIT bir-Regolament ta’ Qafas 
li Jintegra l-Istatistiki Kummerċjali (Framework 
Regulation Integrating Business Statistics, FRIBS) 
tagħha — l-FRIBS jintegra 10 atti leġiżlattivi dwar 
l-istatistiki kummerċjali tal-UE f’qafas ġuridiku 
wieħed biex jiffaċilita l-modernizzazzjoni tal-
produzzjoni statistika f’livell nazzjonali u jnaqqas 
il-piżijiet għan-negozji — ġie stmat li dan jiffranka 
mat-€ 93 miljun fis-sena.

• Statistiki Integrati dwar l-Azjendi Agrikoli— ir-
Regolament ibiddel 2 atti leġiżlattivi ma’ wieħed, 
filwaqt li jimmodernizza u jissimplifika s-sistema 
statistika kurrenti. Hu stmat li dan jiffranka mas-€ 56 
miljun għal kull sena ta’ stħarriġ.

• Statistiki Soċjali Integrati — l-inizjattiva se tħassar 
2 atti leġiżlattivi u aktarx li se tiffranka kostijiet 
bejn € 3.1 miljun u 34 miljun fis-sena għan-
negozji u għall-amministrazzjonijiet pubbliċi skont 
l-implimentazzjoni f’livell nazzjonali. 

Il-ħidma li għaddejja bħalissa — eżempji
Fix-xhur li ġejjin, il-Kummissjoni se tipproponi r-rieżami 
tar-regoli dwar il-pagamenti transfruntiera. Bħala 
riżultat tal-evalwazzjoni tagħha fil-qasam tas-Saħħa 
u s-Sikurezza Okkupazzjonali, hi tipprevedi li taġġorna 
dispożizzjonijiet obsoleti/skaduti fid-diversi Direttivi 
relatati mal-OSH fis-sentejn li ġejjin.

• Pagamenti Transfruntiera — il-kamp ta’ 
applikazzjoni tar-Regolament se jiġi estiż għall-muniti 
kollha fl-UE li mhumiex l-euro. Dan hu mistenni 
li jtejjeb id-divulgazzjoni u jnaqqas it-tariffi fi 
tranżazzjonijiet transfruntiera b’mod partikolari lejn u 
minn Stati Membri li ma jużawx l-euro.

• Saħħa u Sikurezza Okkupazzjonali — wara 
r-riżultati ta’ evalwazzjoni, il-Kummissjoni nediet 
programm fuq sentejn li għandu l-għan li jneħħi jew 
jaġġorna dispożizzjonijiet skaduti f’diversi Direttivi, 
billi tibda b’6 direttivi fil-qasam tal-postijiet tax-
xogħol, it-tagħmir tal-iskrins tal-wiri, is-sinjali tas-
saħħa u tas-sikurezza, l-aġenti bijoloġiċi, l-assistenza 
medika u t-tagħmir ta’ protezzjoni personali. Dan 
se jiżgura regoli aktar ċari, aktar koerenti u aktar 
rilevanti, filwaqt li jiġu ssimplifikati u jitnaqqsu 
l-piżijiet amministrattivi żejda fejn possibbli, filwaqt li 
tinżamm jew tittejjeb il-protezzjoni tal-ħaddiema.

• Direttiva dwar id-Dikjarazzjonijiet bil-Miktub — 
il-Kummissjoni se tippreżenta proposta biex jittejbu 
t-trasparenza u l-prevedibbiltà legali tal-kuntratti ta’ 
impjieg

• Numru Ewropew tas-Sigurtà Soċjali: Fil-kuntest 
tal-koordinazzjoni tas-sigurtà soċjali u b’rabta ma’ 
opinjoni tal-Pjattaforma REFIT dwar is-suġġett, 
il-Kummissjoni qed tippjana inizjattiva li tintroduċi 
Numru Ewropew tas-Sigurtà Soċjali. Dan se jkollu 
l-għan li jiffaċilita l-identifikazzjoni tal-persuni 
b’mod transfruntier, u li bih tiġi vverifikata malajr 
u b’mod preċiż il-kopertura tal-assigurazzjoni 
tas-sigurtà soċjali tagħhom. Il-benefiċċji se 
jinkludu s-simplifikazzjoni tal-interazzjonijiet mal-
amministrazzjonijiet u l-għajnuna liċ-ċittadini biex 
jeżerċitaw id-drittijiet tas-sigurtà soċjali tal-UE 
tagħhom. Dan jista’ jwassal għal tnaqqis fil-piż 
amministrattiv għall-amministrazzjonijiet nazzjonali 
u jgħin fil-ġlieda kontra l-frodi u l-abbuż.

Ħarsa ġenerali lejn l-inizjattivi REFIT tal-Prijorità 5 minn din il-Kummissjoni:

Inizjattivi proposti mill-Kummissjoni u li għadhom fil-proċedura leġiżlattiva:
1. Ir-Regolament ta’ Qafas li Jintegra l-Istatistiki Kummerċjali (FRIBS)
2. Ir-Regolament ta’ qafas għall-produzzjoni ta’ statistiki Ewropej dwar persuni u familji (Statistiki 

Soċjali Ewropej Integrati)
3. Ir-Regolamenti ta’ Qafas fl-Istatistiki Agrikoli

Inizjattivi ppjanati mill-Kummissjoni:
1. Saħħa u Sikurezza Okkupazzjonali (aġġornamenti tekniċi)
2. Id-Direttiva dwar id-Dikjarazzjoni bil-Miktub
3. Numru Ewropew tas-Sigurtà Soċjali
4. Ir-Regolament (KE) Nru 924/2009 dwar il-pagamenti transfruntiera

Oqsma li qed jiġu evalwati:
1. Kunsill Ewropew tax-Xogħlijiet
2. Evalwazzjoni tad-Direttivi dwar ix-Xogħol Part-Time u x-Xogħol b'Kuntratt Definit

Il-politika kummerċjali tal-UE qed taħdem biex toħloq 
sistema globali għal kummerċ ġust u miftuħ. Billi 
tnaqqas l-ostakli għall-aċċess għas-suq, din tnaqqas 
il-kostijiet tal-konformità għad-ditti ta’ esportazzjoni. 
Il-kummerċ iraħħas ukoll il-prezzijiet u jġib firxa akbar 
ta’ oġġetti għall-konsumatur u jgħin lin-negozji jisfruttaw 
bl-aħjar mod l-opportunitajiet globali u b'hekk isaħħaħ 
it-tkabbir, l-impjiegi, il-kompetittività u l-investiment 
fl-UE. Ir-REFIT jikkontribwixxi għall-kisba tal-għanijiet 
tal-politika kummerċjali billi jiżgura li l-leġiżlazzjoni 

rilevanti tilħaq l-objettivi tagħha bl-aktar mod sempliċi 
bl-anqas kostijiet għall-kumpanniji, għaċ-ċittadini u għall-
amministrazzjonijiet pubbliċi.

Biex tiżgura li jitneħħew il-kostijiet żejda u li r-regoli 
jkunu jemm jista' jkun effettivi u effiċjenti, il-Kummissjoni 
għamlet 3 proposti taħt ir-REFIT f’dan il-qasam, u 2 
minnhom għad iridu jiġu adottati mil-leġiżlatur, u qed jiġi 
evalwat qasam wieħed.

SIMPLIFIKAZZJONI U TNAQQIS TAL-PIŻIJIET GĦAL 
POLITIKA KUMMERĊJALI BBILANĊJATA U PROGRESSIVA 
GĦALL-ISFRUTTAR TAL-GLOBALIZZAZZJONI

Prijorità 6

Cecilia Malmström, Kummissarju għall-Kummerċ dwar ir-riformulazzjoni tal-kontroll ta' esportazzjonijiet 
ta' oġġetti b'użu doppju 
“Qed ngħixu fi żminijiet turbulenti. Il-preservazzjoni tal-paċi u l-ħarsien tad-drittijiet 
tal-bniedem huma objettivi ċentrali tal-UE u l-politika kummerċjali tagħna hi 
essenzjali għal dak l-għan. Din hi r-raġuni għaliex qed nipproponu sett ta’ regoli 
moderni biex niżguraw li l-esportazzjonijiet ma jintużawx ħażin b’tali mod li jheddu 
s-sigurtà internazzjonali jew inawru d-drittijiet tal-bniedem.”



4

Inizjattivi REFIT

Qasam 1 qed jiġi evalwat 

2 inizjattivi proposti mill-Kummissjoni u 
għadhom pendenti fil-proċedura leġiżlattiva

Inizjattiva 1 adottata 
mil-leġiżlatur

Riżultati u kisbiet — eżempji
• Kontroll ta' esportazzjonijiet ta' oġġetti b'użu 

doppju: Il-proposta tal-Kummissjoni għall-
modernizzazzjoni tal-kontrolli ta’ esportazzjonijiet tal-
UE adottata f’Settembru 2016 tissimplifika l-proċessi 
ta’ kontroll u tnaqqas il-piżijiet amministrattivi għan-
negozji u għall-amministrazzjonijiet pubbliċi (madwar 
erba’ darbiet inqas kostijiet għall-kumpanniji, u 
sa 11-il darba inqas kostijiet għall-awtoritajiet 
ta’ liċenzjar). It-tnaqqis ġenerali tal-kostijiet jista’ 
jlaħħaq mal-40 % minħabba t-tnaqqis fin-numru ta’ 
prodotti soġġetti għal kontroll fuq it-trasferimenti 
fi ħdan l-UE. Il-proposta fiha wkoll emendi għal 
ċerti dispożizzjonijiet ewlenin ta’ kontroll biex titjieb 
iċ-ċarezza legali u jonqsu l-kostijiet tal-konformità 
minħabba dispożizzjonijiet ta’ kontroll kumplessi u 
mhux ċari.

• Difiża tal-Kummerċ — antidumping, antisussidji: 
Il-proposta ttejjeb l-effikaċja u l-effiċjenza tar-
regolamenti dwar l-antidumping u l-antisussidji billi 
żżid it-trasparenza, il-prevedibbiltà u ċ-ċertezza 
tad-dritt, filwaqt li ttejjeb l-infurzar u l-iffaċilitar 
tal-kooperazzjoni tal-partijiet ikkonċernati kollha. Ilha 
pendenti fil-proċedura leġiżlattiva sa mill-2013, u 
bħalissa qed tiġi diskussa f’laqgħat ta’ diskussjoni 
bejn tliet partijiet li huma l-Kummissjoni, il-Kunsill u 
l-Parlament Ewropew.

Il-ħidma li għaddejja bħalissa — eżempji
Bħalissa l-Kummissjoni qed tagħmel evalwazzjoni tas-
Sistemi Ġenerali ta’ Preferenzi li għandha titlesta fi tmiem 
l-2017. Il-Kummissjoni se tiffinalizza wkoll il-Ftehimiet 
ta’ Kummerċ Ħieles mal-Ġappun, ma’ Singapore u mal-
Vjetnam u tmexxi negozjati mal-Messiku u mal-Mercosur.

Ħarsa ġenerali lejn l-inizjattivi REFIT tal-Prijorità 6 minn din il-Kummissjoni:

Inizjattivi adottati mil-leġiżlatur
1. Regoli komuni għall-importazzjonijiet ta’ prodotti tessili

Inizjattivi proposti mill-Kummissjoni u li għadhom fil-proċedura leġiżlattiva:
1. Riforma tal-Istrumenti tad-Difiża tal-Kummerċ
2. Rieżami tal-kontrolli ta’ esportazzjonijiet ta’ oġġetti b’użu doppju

Oqsma li qed jiġu evalwati:
1. Sistemi Ġenerali ta’ Preferenzi

SIMPLIFIKAZZJONI U TNAQQIS TAL-PIŻIJIET GĦAŻ-
ŻAMMA TAL-ISTAT TAD-DRITT U GĦALL-ĦOLQIEN TA’ 
RABTIET BEJN IS-SISTEMI ĠUDIZZJARJI EWROPEJ

Prijorità 7

Věra Jourová, Kummissarju għall-Ġustizzja, il-Konsumaturi u l-Ugwaljanza bejn il-Ġeneri:
“Il-konsumaturi Ewropej huma fost l-iktar konsumaturi protetti fid-dinja. 
Jibbenifikaw minn drittijiet tal-konsumatur b'saħħithom sew jekk humiex 
f'pajjiżhom jew f'pajjiż transfruntier. Għandna naċċertaw li dawn id-drittijiet jistgħu 
jiġu infurzati sew u li jkunu aġġornati mal-era diġitali. Bil-proposti li ġejjin se 
naċċertaw li dawn id-drittijiet isiru realtà kemm onlajn kif ukoll offlajn.”

Spazju ġudizzjarju Ewropew mingħajr fruntieri u unifikat 
se jiżgura li ċ-ċittadini jkunu jistgħu jibbażaw fuq sett ta’ 
drittijiet madwar il-kontinent kollu filwaqt li jiġi rrispettat 
l-istat tad-dritt. L-UE tistinka biex tħaffef il-ħajjiet tal-
Ewropej biex iċ-ċittadini jħossuhom komdi u jafdaw li 
drittijiethom huma protetti u li s-sigurtà tagħhom hi 
ggarantita, ikunu fejn ikunu fl-Unjoni Ewropea.

Biex jiġi żgurat li jitneħħew il-kostijiet żejda u li r-regoli 
jkunu kemm jista' jkun effettivi u effiċjenti, mill-2015 ’l 
hawn, il-Kummissjoni għamlet 3 proposta skont ir-REFIT, 
li 2 minnhom għad iridu jiġu adottati mil-leġiżlatur. Huma 
ppjanati seba’ inizjattivi ġodda għall-2018 u qed jiġu 
evalwati 2 oqsma.

Riżultati u kisbiet — eżempji
• Kooperazzjoni fil-Protezzjoni tal-Konsumatur: 

Rieżami tar-regoli dwar il-kooperazzjoni bejn 
l-awtoritajiet nazzjonali għall-protezzjoni tal-
konsumatur hu mistenni jipprovdi l-benefiċċji ta’ 
simplifikazzjoni u ta’ tnaqqis tal-piżijiet għall-
awtoritajiet nazzjonali u għan-negozji li jlaħħqu mal-
€ 299 miljun fis-sena.

• Ir-rikonoxximent u l-infurzar ta’ sentenzi fi 
kwistjonijiet matrimonjali u r-responsabbiltà 
tal-ġenituri (ir-Regolament Brussell IIa): Proċeduri 
għar-ritorn ta’ tfal maħtufin, dwar il-kustodja u 
l-aċċess, dwar it-tqegħid transfruntier ta’ tfal u dwar 
miżuri ta’ protezzjoni tat-tfal f’każijiet transfruntiera 
se jiġu ssimplifikati. L-abolizzjoni ta’ ċerti rekwiżiti 
tista’ tnaqqas il-kostijiet li jiswew madwar € 347 
miljun fis-sena għal pariri legali speċjalizzati jew 
għall-kisba tal-awtorizzazzjoni speċifika għall-
infurzar ta’ sentenza.

Il-ħidma li għaddejja bħalissa — eżempji
Fix-xhur li ġejjin, il-Kummissjoni se tipproponi 
s-simplifikazzjoni tar-regoli biex jitnaqqas il-piż fuq 
in-negozji, filwaqt li jiġu megħjuna l-konsumaturi, jiġi 
ffaċilitat il-moviment liberu, tiżdied is-sigurtà interna u 
tissaħħaħ il-modernizzazzjoni b’kunsiderazzjoni tat-
teknoloġiji l-ġodda.

• Il-pakkett tad-Dritt tal-Kumpanniji tal-UE se 
jissimplifika l-proċeduri relatati mad-dritt tal-
kumpanniji u jnaqqas il-piż amministrattiv għall-
kumpanniji u għall-awtoritajiet pubbliċi bl-użu ta’ 
proċeduri diġitali. B’aktar minn 2 miljun kumpannija 
ġdida li jirreġistraw fl-UE ta’ kull sena, jista’ jkun 
hemm impatt ekonomiku sinifikanti f’reġistrazzjonijiet 
transfruntiera kif ukoll domestiċi. Il-kost għar-
reġistrazzjoni onlajn hu ferm orħos mir-reġistrazzjoni 
bbażata fuq il-karti. Is-simplifikazzjoni ulterjuri 
tar-regoli kieku żżid il-fużjonijiet transfruntiera u 
jistgħu jiġu ffaċilitati operazzjonijiet transfruntiera 
oħra wkoll, biex b’hekk titneħħa konġestjoni fl-attività 
ekonomika madwar l-UE.

• Patt ġdid għall-konsumaturi: Il-“Patt Ġdid għall-
Konsumaturi” mħabbar mill-Kummissjoni f’Settembru 
2017 jinkludi rieżami tar-regoli sostantivi u 
proċedurali dwar il-protezzjoni tal-konsumatur 
taħt il-programm REFIT li tnieda bl-evalwazzjoni 
tal-Kontroll tal-Idoneità ppubblikata f’Mejju 2017. 
Ir-rieżami tar-regoli sostantivi jinkludi tnaqqis tar-
rekwiżiti ta’ informazzjoni mrikkba, l-awtorizzazzjoni 
tal-użu ta’ mezzi moderni ta’ komunikazzjoni 
mill-bogħod mal-konsumaturi u s-simplifikazzjoni 
ta’ wħud mir-regoli dwar id-dritt ta’ rtirar. Dawn 
is-simplifikazzjonijiet jistgħu jiġġeneraw tnaqqis 
fil-kostijiet u jtaffu l-piżijiet amministrattivi għan-
negozjanti. In-negozjanti jistgħu jiffrankaw l-ispejjeż 
ukoll bis-saħħa ta’ armonizzazzjoni ulterjuri tal-
proċedura ta’ inibizzjonijiet.

• Dokumenti ta’ identità u ta’ residenza: Proposta 
leġiżlattiva possibbli jkollha l-għan li ssaħħaħ is-
sigurtà u l-karatteristiċi komuni tad-dokumenti ta’ 
identità u ta’ residenza u tiffaċilita l-aċċettazzjoni 
ta’ dawn mill-awtoritajiet pubbliċi u min-negozji. 
Din tkun qed tippromwovi l-eżerċizzju tal-moviment 
liberu, tikkontribwixxi għal sigurtà interna akbar 
u tnaqqas il-kostijiet li jġarrbu bħalissa l-fornituri 
privati u pubbliċi ta’ servizzi u l-awtoritajiet 
minħabba dewmien amministrattiv u żminijiet ta’ 
pproċessar. Din il-proposta tagħti segwitu għal 
opinjoni tal-Pjattaforma REFIT.

Pjattaforma REFIT dwar id-dokumenti ta’ 
identità u ta’ residenza
Il-Pjattaforma REFIT tħeġġeġ lill-Kummissjoni 
tanalizza l-fattibbiltà tal-armonizzazzjoni tad-
dokumenti ta’ identità u ta’ residenza, jew 
kwalunkwe waħda mill-karatteristiċi ewlenin 
tagħhom, bl-għan li jiġi ffaċilitat il-moviment liberu u 
jiġu indirizzati l-isfidi li jaffaċċjaw iċ-ċittadini mobbli 
tal-UE fil-pajjiżi ospitanti tagħhom

12

Inizjattivi REFIT

2 oqsma qed jiġu evalwati 

2 inizjattivi proposti mill-Kummissjoni u 
għadhom pendenti fil-proċedura leġiżlattiva

Inizjattiva 1 adottata 
mil-leġiżlatur

7 inizjattivi ġodda 
ppjanati mill-Kummissjoni



• Regolament dwar in-notifika ta’ dokumenti: Ir-
reviżjoni tħeġġeġ il-modernizzazzjoni tan-notifiki 
b’kunsiderazzjoni tat-teknoloġiji l-ġodda, għall-
promozzjoni tal-użu ta’ metodi aktar diretti u orħos 
ta’ assistenza ġudizzjarja (bħas-servizz bil-posta) u 
jissaħħaħ id-dritt tad-difiża għal partijiet b’residenza 
fi Stat Membru ieħor. Hu stmat li r-reviżjoni tista’ 
tiffranka madwar € 306 miljun fi spejjeż fis-sena 
għaċ-ċittadini biss.

• Regolament dwar il-kummerċjalizzazzjoni u l-użu 
ta’ prekursuri ta’ splussivi: Reviżjoni tar-regolament 
ser issaħħaħ il-protezzjoni kontra l-użu illeċitu 
ta’ prekursuri ta’ splussivi bit-titjib tal-effikaċja u 
tal-effiċjenza tar-restrizzjonijiet u tal-kontrolli tal-
UE. Ir-regolament se jiġi evalwat fl-istess ħin u se 
jiġu vvalutati diversi għażliet ta’ politika. Opinjoni 
tal-Pjattaforma REFIT tirrakkomanda li jenħtieġ 
li l-Kummissjoni tesplora opportunitajiet għall-
iffaċilitar ta’ applikazzjoni unifikata tar-Regolament 
fl-Istati Membri u tiċċara r-rekwiżiti fuq it-tali atturi 
tal-katina tal-provvista.

• Regolament dwar il-kumpilazzjoni ta’ xhieda: 
Ir-regolament se jiġi mmodernizzat biex jindirizza 
kwistjonijiet relatati mal-aġġornament mal-era tad-
diġitalizzazzjoni, l-użu tal-metodu tal-“kumpilazzjoni 
diretta ta’ xhieda”, li jiżgura li l-qrati jikkumpilaw 
xhieda direttament fit-territorju ta’ Stat Membru 
ieħor, filwaqt li tiġi żgurata ċ-ċertezza tad-dritt għall-
qrati, għall-partijiet u għall-avukati, u jiġu ċċarati 
r-raġunijiet għar-rifjut tal-eżekuzzjoni ta’ talbiet ta’ 
kooperazzjoni.

• Dokumenti provviżorji tal-ivvjaġġar: Din il-proposta 
għandha l-għan li tissimplifika l-formalitajiet għal 
ċittadini tal-UE mhux rappreżentati f’pajjiżi terzi, li 
l-passaport jew id-dokument tal-ivvjaġġar tagħhom 
jintilef, jinsteraq jew jinqered, biex jiġi żgurat li 
dawn jiġu pprovduti Dokument Provviżorju tal-
Ivvjaġġar (Emergency Travel Document, ETD) minn 
Stati Membri oħra, biex ikunu jistgħu jivvjaġġaw 
lura lejn pajjiżhom. L-inizjattiva għandha l-għan 
li tikkontribwixxi biex iċ-ċittadini tal-UE mhux 
rappreżentati jkunu jistgħu jeżerċitaw id-dritt 
tagħhom għal protezzjoni konsulari b’mod aktar faċli 
u effettiv.

• Direttiva dwar il-Kreditu għall-Konsumatur: 
Fuq rakkomandazzjoni tal-Pjattaforma REFIT, 
il-Kummissjoni se tagħmel evalwazzjoni sħiħa 
tad-Direttiva fl-2019 li tmur lil hinn mill-obbligu ta’ 
rapportar stabbilit fil-liġi.

• Pagi ndaqs: Il-Kummissjoni se tevalwa d-Direttiva 
2006/54/KE dwar l-implimentazzjoni tal-prinċipju 
ta’ opportunitajiet indaqs u ta’ trattament ugwali 
tal-irġiel u n-nisa fi kwistjonijiet ta’ impjiegi u xogħol 
(riformulazzjoni)

Ħarsa ġenerali lejn l-Inizjattivi REFIT tal-Prijorità 7 meħuda minn din il-
Kummissjoni

Inizjattivi adottati mil-leġiżlatur
1. Dritt tal-kumpanniji — kodifikazzjoni

Inizjattivi proposti mill-Kummissjoni u li għadhom fil-proċedura leġiżlattiva:
1. Kooperazzjoni għall-Protezzjoni tal-Konsumatur
2. Rikonoxximent u infurzar tas-sentenzi fi kwistjonijiet matrimonjali u r-responsabbiltà tal-

ġenituri (Regolament Brussell IIa)

Inizjattivi ppjanati mill-Kummissjoni:
1. Pakkett tad-Dritt tal-Kumpanniji tal-UE
2. Patt ġdid għall-konsumaturi (żewġ proposti)
3. Dokumenti ta’ identità u ta’ residenza
4. Notifiki
5. Tqegħid fis-suq u użu ta’ prekursuri ta’ splussivi
6. Kumpilazzjoni ta’ xhieda
7. Dokumenti provviżorji tal-ivvjaġġar

L-oqsma li qed jiġu evalwati:
1. Trattament ugwali fis-sigurtà soċjali
2. Ir-Regolament 258/2012 dwar l-esportazzjoni ta’ armi tan-nar

Prijorità 8

SIMPLIFIKAZZJONI U TNAQQIS TAL-PIŻIJIET GĦAL 
POLITIKA ĠDIDA GĦALL-MIGRAZZJONI

Julian King, Kummissarju għall-Unjoni tas-Sigurtà
“Is-Sistema ta' Informazzjoni ta' Schengen hija ċentrali għas-sigurtà interna tal-
Ewropa. Il-miżuri tal-lum se jirriżultaw f'titjib tekniku u operazzjonali importanti biex 
ikun aktar faċli li jinstabu u jiġu identifikati dawk li jkunu jixtiequ jagħmlulna l-ħsara. 
Is-Sistema se ttejjeb ukoll il-kooperazzjoni u l-kondiviżjoni tal-informazzjoni bejn 
l-Istati Membri u mal-aġenziji rilevanti tal-UE. Madankollu, għad hemm ħafna xi jsir: 
is-SIS tiddependi fuq id-dejta li tiddaħħal fiha.”

L-aġenda tal-Kummissjoni Ewropea dwar il-migrazzjoni 
tistabbilixxi rispons Ewropew, li jgħaqqad politiki interni 
u esterni, biex b’hekk isir l-aħjar użu mill-aġenziji u 
mill-għodod tal-UE, filwaqt li jiġu involuti l-atturi kollha: 
il-pajjiżi u l-istituzzjonijiet tal-UE, l-organizzazzjonijiet 
internazzjonali, is-soċjetà ċivili, l-awtoritajiet lokali u 
s-sħab nazzjonali barra mill-UE.

 Biex tiżgura li jitneħħew il-kostijiet żejda u li r-regoli 
jkunu l-aktar effikaċi u effiċjenti possibbli, mill-2015 ’l 
hawn il-Kummissjoni għamlet 12-il proposta taħt r-REFIT, 
li 10 minnhom għad iridu jiġu adottati mil-leġiżlatur. Hi 
ppjanata inizjattiva waħda għall-2018 u qed jiġi evalwat 
qasam wieħed.

Riżultati u Kisbiet — eżempji
• Is-Sistema ta' Informazzjoni ta' Schengen: 

Bħala segwitu għal evalwazzjoni, fl-2016 il-
Kummissjoni pproponiet li jissaħħu l-effikaċja u 
l-effiċjenza operazzjonali tas-sistema (3 proposti 
individwali). Skambju ta’ informazzjoni mtejjeb bejn 
l-Istati Membri ser iwassal għal tnaqqis fil-piżijiet 
amministrattivi fuq l-uffiċjali tal-infurzar tal-liġi u 
fuq il-gwardji tal-fruntiera fil-pajjiżi parteċipanti.

• Sistema Ewropea Komuni tal-Asil: Fl-2016, il-
Kummissjoni pproponiet biex is-sistema Ewropea 
tal-asil issir aktar solida, koerenti u integrata, 
fuq il-bażi ta’ regoli komuni u armonizzati li 
jkunu kompletament konformi mal-istandards 
internazzjonali ta’ protezzjoni skont il-Konvenzjoni ta’ 
Ġinevra u l-istrumenti tad-drittijiet fundamentali (7 
proposti individwali). Dan il-pakkett għandu l-għan 
partikolari li jagħmel il-proċeduri tal-asil aktar veloċi, 
aktar sempliċi u aktar effettivi. Hu mistenni li ser 
iġib benefiċċji għall-applikanti u għall-Istati Membri 
peress li se jġib miegħu ffrankar ta’ spejjeż ta’ 
akkoljenza u amministrattivi.

Il-ħidma li għaddejja bħalissa — eżempji
• Sistema ta' Informazzjoni dwar il-Viża (Visa 

Information System, VIS): Fix-xhur li ġejjin, il-
Kummissjoni se tipproponi titjib fil-VIS biex twieġeb 
għall-iżviluppi fil-politika, legali jew fattwali li qed 
jevolvu fil-qasam tal-viża u tal-qsim tal-fruntieri u 
tippermetti l-implimentazzjoni xierqa tal-objettivi 
tal-VIS.

• Migrazzjoni legali: Bħalissa l-Kummissjoni qed 
tevalwa kif id-Direttivi eżistenti dwar il-migrazzjoni 
legali kkontribwew għall-kisba tal-objettivi tal-politika 
tal-migrazzjoni legali, u qed tidentifika t-trikkib, il-
lakuni jew l-inkonsistenzi possibbli kif ukoll il-miżuri 
obsoleti possibbli. Ir-riżultati tal-Kontroll tal-idoneità 
se jiġu ppreżentati fl-2018 u se jipprovdu bażi 
għas-simplifikazzjoni u għall-unifikazzjoni tal-qafas 
kurrenti tal-UE f’dan il-qasam.

13

Inizjattivi REFIT

Qasam 1 qed jiġi evalwat

10 inizjattivi proposti mill-Kummissjoni u 
għadhom pendenti fil-proċedura leġiżlattiva

Inizjattiva 1 adottata mil-leġiżlatur

Inizjattiva 1 ippjanata 
mill-Kummissjoni

Ħarsa ġenerali lejn l-Inizjattivi REFIT tal-Prijorità 8 meħuda minn din il-
Kummissjoni:

Inizjattivi adottati mil-leġiżlatur
1. Kodifikazzjoni tal-kodiċi tal-fruntieri ta’ Schengen

Inizjattivi proposti mill-Kummissjoni u li għadhom fil-proċedura leġiżlattiva:
1. Sistema ta' Informazzjoni ta' Schengen — ritorn ta’ ċittadini ta’ pajjiżi terzi li jkunu qegħdin 

fil-pajjiż illegalment
2. Sistema ta' Informazzjoni ta' Schengen — verifika fil-fruntieri
3. Sistema ta' Informazzjoni ta' Schengen — kooperazzjoni tal-pulizija u kooperazzjoni ġudizzjarja 

fi kwistjonijiet kriminali
4. Proposta għal Regolament li jistabbilixxi l-kriterji u l-mekkaniżmi għad-determinazzjoni 

tal-Istat Membru responsabbli għall-eżaminazzjoni ta’ applikazzjoni għal protezzjoni 
internazzjonali ppreżentata f’wieħed mill-Istati Membri minn ċittadin ta’ pajjiż terz jew minn 
persuna apolida (riformulazzjoni) — Pakkett tal-asil

5. Proposta għal Regolament dwar l-istabbiliment ta’ “Eurodac” għat-tqabbil tal-marki tas-swaba’ 
għall-applikazzjoni effettiva tar-Regolament (UE) Nru 604/2013 — Pakkett tal-asil

6. Proposta għal Regolament dwar l-Aġenzija tal-Unjoni Ewropea għall-Asil — Pakkett tal-asil
7. Proposta għal Regolament li jistabbilixxi proċedura komuni fl-Unjoni u li jħassar id-Direttiva 

2013/32/UE — Pakkett tal-asil
8. Proposta għal Regolament dwar l-istandards għall-kwalifika ta’ ċittadini ta’ pajjiżi terzi u ta’ 

persuni apolidi bħala benefiċjarji ta’ protezzjoni internazzjonali, għal status uniformi għar-
rifuġjati jew għall-persuni eliġibbli għal protezzjoni sussidjarja u għall-kontenut tal-protezzjoni 
mogħtija — Pakkett tal-asil

9. Proposta għal Direttiva li tistabbilixxi standards għall-akkoljenza tal-applikanti għal protezzjoni 
internazzjonali (riformulazzjoni) — Pakkett tal-asil

10. Proposta għal Regolament li jistabbilixxi Qafas ta’ Risistemazzjoni tal-Unjoni — Pakkett tal-asil

Inizjattivi ppjanati mill-Kummissjoni:
1. Reviżjoni tas-Sistema ta' Informazzjoni dwar il-Viża (VIS)

Oqsma li qed jiġu evalwati:
1. Kontroll tal-idoneità tal-migrazzjoni legali

Prijorità 10

SIMPLIFIKAZZJONI U TNAQQIS TAL-PIŻIJIET GĦAL 
UNJONI TA’ BIDLA DEMOKRATIKA

L-ewwel Viċi President, Frans Timmermans, dwar is-simplifikazzjoni tal-obbligi ta’ rapportar fil-qasam tal-
ambjent:

“Dan il-pjan ta’ azzjoni jikkonċerna s-simplifikazzjoni tar-rapportar ambjentali 
u l-forniment ta’ aktar informazzjoni liċ-ċittadini. Hu eżempju tajjeb ta’ kif ir-
regolamentazzjoni aħjar tgħinna nirrispettaw l-istandards ambjentali għoljin 
tagħna u nissodisfaw l-objettivi tagħna ta’ politika bbażata fuq l-evidenza.”

Riżultati u kisbiet — eżempji
Fl-2017, il-Kummissjoni lestiet aġġornament qawwi 
tal-Linji Gwida u tal-Istrumenti għal Regolamentazzjoni 
Aħjar fi ħdan iċ-ċiklu sħiħ tal-politika5. Filwaqt li 
l-funzjoni primarja ta’ dawn hu li jappoġġjaw il-ħidma 
tal-Kummissjoni fir-Regolamentazzjoni Aħjar, huma 
disponibbli biex jintużaw mill-Parlament Ewropew, mill-
Kunsill, mill-Istati Membri u mill-partijiet ikkonċernati. 
Ir-reviżjoni tal-istrumenti qieset 2 opinjonijiet mill-
Pjattaforma REFIT dwar il-konsultazzjoni tal-partijiet 
ikkonċernati u dwar l-istandardizzazzjoni.

Fit-13 ta’ Settembru, il-Kummissjoni adottat proposta 
dwar l-Inizjattiva taċ-Ċittadini Ewropej, bl-għan li tkompli 
ttejjeb l-użu tagħha. Il-proposta tibni fuq it-tagħlimiet 
meħuda fil-ħames snin mindu daħal fis-seħħ ir-
Regolament, filwaqt li tibbaża fuq konsultazzjoni pubblika, 
fuq feedback minn istituzzjonijiet oħra u fuq l-opinjoni 
tal-Pjattaforma REFIT. F’dan il-qasam, il-Kummissjoni 
ħadet 4 inizjattivi, li waħda minnhom hi pendenti quddiem 
il-koleġiżlatur.

5 https://ec.europa.eu/info/better-regulation-guidelines-and-toolbox_mt

https://ec.europa.eu/info/better-regulation-guidelines-and-toolbox_mt

Il-ħidma li għaddejja bħalissa — eżempji
Bħala segwitu għal Kontroll tal-Idoneità dwar ir-rapportar 
fil-qasam tal-ambjent, il-Kummissjoni żviluppat pjan ta’ 
azzjoni u se tissimplifika r-rekwiżiti fl-2018.

B’appoġġ tal-garanzija tal-konformità ambjentali, il-
Kummissjoni se tipproponi pjan ta’ azzjoni sa tmiem 
l-2017 biex tappoġġja lill-awtoritajiet nazzjonali fl-
indirizzar ta’ numru ta’ sfidi relatati mal-konformità.

Inizjattivi REFIT

Inizjattiva 1 proposta mill-Kummissjoni 
u tinsab pendenti fil-proċedura 
leġiżlattiva

Inizjattiva 1 adottata 
mill-Kummissjoni

2 inizjattivi ppjanati  
mill-Kummissjoni

It-Tabella ta’ Valutazzjoni Sħiħa tar-REFIT hi aċċessibbli fuq: 
https://ec.europa.eu/info/law/law-making-process/overview-law-making-process/evaluating-and-improving-
existing-laws/reducing-burdens-and-simplifying-law/refit-making-eu-law-simpler-and-less-costly_mt

https://ec.europa.eu/info/law/law-making-process/overview-law-making-process/evaluating-and-improving-existing-laws/reducing-burdens-and-simplifying-law/refit-making-eu-law-simpler-and-less-costly_mt
https://ec.europa.eu/info/law/law-making-process/overview-law-making-process/evaluating-and-improving-existing-laws/reducing-burdens-and-simplifying-law/refit-making-eu-law-simpler-and-less-costly_mt

